
Sastanak sudija Vrhovnih i Ustavnih sudova zemalja regije i Norveške

održan od 26-29 marta, 2008, hotel Hollywood, Sarajevo

Sesija I: Nezavisnost pravosuđa i institucije koje obezbjeđuju nezavisnost, naročito u kontekstu izbora i reizbora sudija nakon političkih promjena  

Zaključci: Nakon što su svi učesnici iznijeli činjenice vezane za izbore, reizbore i razrješenja sudija u svojim zemljama, svi su se složili da je najbolji primjer Bosne i Hercegovine gdje je ustanovljeno Visoko sudskog i tužilačko vijeće i to kroz Zakon o Visokom sudskom i tužilačkom vijeću, koji se reguliše njegov rad, organizacija, nadležnosti, ovlaštenja i uslovi i mandat za vršenje sudijske i tužilačke funkcije, imenovanje sudija i tužilaca, disciplinska odgovornost sudija i tužilaca, privremeno udaljenje sudija i tužilaca od vršenja dužnosti, nespojivost dužnosti sudija i tužilaca sa drugim funkcijama, prestanak mandata sudija i tužilaca i druga pitanja u vezi sa radom Visokog sudskog i tužilačkog vijeća. Vijeće kao nezavisni i samostalni organ  ima zadatak  da osigura nezavisno, nepristrasno i profesionalno pravosuđe. Sve zemlje u regiji prolaze kroz reformu pravosuđa, različit je samo stepen do kojih je ta reforma došla, a svakako se nezavisno pravosuđe treba graditi kroz neke nezavisne stručne organe koji nisu pod uticajem parlamenata, političkih partija i izvršne vlasti i koji će ustanoviti kriterije izbora sudija i tužioca u koje bi spadalo stručnost, moralnost i etičnost kandidata, te potpuna odvojenost od politčkih struktura i vlasti. Napomena-i u zemljama koje imaju sudsko vijeće, problem je u sastavu vijeće, zbog prisustva političara, osim u BiH

Sesija II:Efikasnost sistema zaštite ljudskih prava: nadležnost ustavnih sudova i 

vrhovnih sudova; pravo na naknadu štete za kršenje ljudskih prava 

Zaključci: Kroz raspravu o pitanjima nadležnosti ustavnih i vrhovnih sudova, naknadi materijalne i nematerijalne štete, praksi sudova u Norveškoj, povredama člana 6 i člana 13 Evropske Konvencije, došlo se do zaključka da je suština problematike ne u tome dali će se primjenjivati Evropska Konvencija, već na koji način. Zato je potrebno pored redovnih obuka pratiti i sudsku praksu suda u Strazburu i drugih zemlja regije. Što se Norveške tiče stranke jako ovise o advokatima i nalaze se u nepovoljnijem položaju naspram Vlade, jer vam krajnji ishod zavisi o advokatu i njegovom poznavanju Evropske konvencije i prakse suda u Strazburu. Što se naše regije tiče Ustavni sudovi snose najveći teret i prema državi i prema Evropskom sudu, kao i Vrhovni sudovi u slučajevima kad imaju nadležnost da rješavaju o pojedinačnim slučajevim kršenja ljudskih prava garantovanih Konvencijom i domicilnnim Ustavima. 

Sesija III:Problem kršenja prava na suđenje u razumnom roku – pravni lijekovi i 

njihova djelotvornost 
Zaključci: U cijeloj regiji je ovo gorući proble, a kroz bolju organizaciju sudova, efikasnije procesne zakone moglo bi se ovaj problem svesti na podnošljiv nivo. Čak i sud u Strazburu kasni sa predmetima oko 4 do 5 godina. Potrebno je uvesti standarde koji bi se koristili u radu, ocjeniti kompleksnost predmeta i naročito paziti da krivični predmeti ne budu duži od 3 godine. U nekim zemljama regije postoje zakoni o zaštiti Člana 6 Evropske konvencije, dok u se u BiH konvencija primjenjuje direktno od stupanja na snagu Ustava,tj Dejtonskog sporazuma. Ustavni sud ima nadležnost da u postupku rješavanja po apelaciji, u pojedinačnom slučaju utvrdi povredu i naloži nekom organu da postupi u određenom roku, dok  nepostupanje po toj odluci predstavlja krivično djelo te Ustavni sud obavještava tužilaštvo. Rasprava o ovoj temi je pokrenula novu inicijativu da partneri iz projekta izdaju publikaciju koja bi sadržala odluke suda u Strazburu koje se tiču povrede Člana 6 Evropske konvencije, a odnose se na zemlje regiona, što su svi učesnici podržali,a koja bi bila na jezicima zemalja iz regije, pošto sudije imaju problem sa prevođenjem odluka  suda u Strazburu a mnogi sudovi u regiji nemaju pristup internetu.

Sesija IV:   Evropski standardi u oblasti ljudskih prava – njihova primjena u praksi nacionalnih sudova, izvršenje odluka Evropskog suda za ljudska prava

Zaključci: Što se ove teme tiče skoro sve zemlje u regiji imaju problem sa nedostatkom sistemske nadležnosti i stepena izvršenja, čak je problem, bar što se BiH tiče, doći do relevantnih podataka jer nedostaje transparentnost od strane vladine agencije. Zbog toga se u BiH radi na reformi izvršnog procesa gdje je formirana radna grupa koja bi trebala da nađe najefikasniji modul da bi se zadovoljili evropski standardi u oblasti ljudski prava, naročito kod izvršenja odluka Evropskog suda za ljudska prava. Što se Norveške tiče sudije poštuju praksu suda u Strazburu i primjenjuju je tako što i sudije i advokati jako puno vremena provode proučavajući praksu suda u Strazburu. Jako je važno pratiti praksu suda i biti ažuriran jer je to dinamičan i promjenljiv proces, a opet se treba naći balans da se ne bi išlo ispred suda u Strazburu. Napomena: u Norveškoj i Velikoj Britaniji postoje načelne odluke najviših sudskih instanci(Vrhovni sud i Dom lordova, po kome domaći sudovi ne bi u praksi trebali priznavati veći stepen prava i sloboda od suda u Strazburu, što je u principu diskutabilno, jer Konvencija garantuje minimum prava i sloboda) Svi su se složili da je neophodno sprovoditi edukaciju u najvećoj mogućoj mjeri i u većini zemalja u regiji ona je obavezna. Problem jezičke barijere je evidentan, te neki smatraju da bi trebalo iznaći sredstva te prevoditi praksu suda u Strazburu.   

Generalno gledano, sastanak je protekao u izuzetno dobroj atmosferi, diskusije se bile veoma korisne i svi učesnici su bili uključeni. Zaključak je da su ove vrste sastanaka jako korisne zbog razmjene informacija i prakse koja se sprovodi u regionu, da se mogu identifikovati pozitivni primjeri i ukazivati na ono negativno ali također kroz ovakvu vrstu dialoga nadziru se i neka eventualna riješenja.  Norveški predstavnici koji su prezentirali svoju praksu viših standarda kada su ljudska prava u pitanju su veoma  doprinijeli ovom skupu jer su pozitivan primjer, a sa druge strane pokazalo se da i oni imaju neke prepreke koje kroz savkodnevan rad u praksi moraju savladavati. Kao rezultat diskusije u toku ovog sastanka razvila se ideja o zajedničkoj publikaciji  koja bi sadržavala odluke suda u Strazburu koje se tiču povrede Člana 6 Evropske konvencije, a odnose se na zemlje regiona. To predstavlja jedan izuzetno pozitivan i koristan korak kako u profesionalnoj, tako i u regionalnoj suradnji. Zaključak je da ovakve vrste skupova imaju pozitivan karakter i da bi bilo jako korisno nastaviti sa ovom vrstom sastanaka. 







Projekat »Dopunska obuka o ljudskim pravima za pravnike u državama nastalim na teritoriji bivše Jugoslavije” finansijski podržava Ministarstvo spoljnih poslova Kraljevine Norveške preko kancelarije Norveške narodne pomoći u Beogradu. 

